ОСНОВЕН СУД КУМАНОВО - ДЕПОЗИТНА СМЕТКА
КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР

Број 09-81/9
Скопје,21.02.2005 година                               
КОНЕЧЕН ИзвеШтај на Овластениот ДрЖавен Ревизор
1. Предмет на овој Конечен извештај е извршена ревизија на работењето на Основниот суд Куманово преку депозитната сметка 350130084169610   за 2003 година.  
2. Ревизијата на финансиските трансакции од точка 1 од овој извештај е извршена согласно член 55 од Законот за буџетите, член 2 став 1 и 2 од Законот за државна ревизија и Годишната програма за работа на Државниот завод за ревизија  согласно член 9 од Законот за државна ревизија.
3. Државниот завод за ревизија нема вршено ревизија на оваа сметка на Основниот суд Куманово и нема издадено извештај за годината која и' претходи на годината која е предмет на оваа ревизија.
4. Ревизијата од точка 1 на овој Конечен извештај, е извршена во периодот од 13.12.2004 година до 17.12.2004 година и од 12. 01.2005 до14.01.2005 година од страна на тим на Државниот завод за ревизија во состав:
· Танка Блажевска - Помошник на  главениот државен ревизор,
· Петре Гаврилов - Виш ревизор
· Катица Николовска - Ревизор
· Марина Величковска - Ревизор и
· Нада Секуловска - Помлад ревизор
5. Работењето на Основниот суд Куманово преку оваа сметка претставува одговорност на раководството на субјектот од точка 1 на овој извештај застапувано од:
· Звонко Јосевски, Претседател на судот. 
6. Со ревизијата на депозитната сметка на Основниот суд Куманово, утврдени се следните неправилности:
6.1. Ревизијата утврди дека во Основниот суд Куманово не се води книговодствена евиденција за прометот на депозититната сметка на начинот предвиден со Судскиот деловник кој предвидува книжењето во главната книга и аналитичката евиденција на депозитите да се врши хронолошки по копирен систем преку дневник, а книжењето на синтетичките конта во главната книга да се врши  на ист начин како што е определено за редовната дејност на судот. Согласно деловникот, потребно е по извршеното годишно заклучување на дневникот и состојбата на готовината во благајната да се изготви “Биланс на средствата на депозитите” кој подлежи на контрола од комисија што ке ја определи претседателот на судот и во рок определен за изготвување на завршната сметка за редовнта дејност да се достави до претседателот на судот. Ваков извештај не и беше презентиран на ревизијата. Исто така ревизијата утврди дека не е составен преглед на судските депозити и преглед на изречените и наплатени парични казни, трошоците за постапка и пленување на имотна корист, кои согласно деловникот треба да бидат прилог кон завршната сметка на судот.
6.2. Присутна е појава на исплата на парични средства од депозитната сметка во готово со тоа што се врши пренос на средствата од депозитната сметка на приватни штедни книшки на физички лица, односно судски извршители - граѓани кои се јавуваат во својство на ополномоштен адвокат и судски извршители кои ги подигнувале  паричните средства од своите штедни книшки и вршеле исплата на други физички лица како  доверители во стечајната постапка. Ваквата пракса за исплата во готово не е во согласност со позитивните законските прописи, иако на тој начин се исплатени средства во 2003 година во износ од 3.581 илјада денари.
6.3. Од депозитната сметка во 2003 година извршени се исплати на стечајни управници во износ од 180 илјади денари без пресметување и плаќање на персонален данок кој треба да изнесува 32 илјади денари.
6.4. Како дел од работењето на судот се јавува и продажбата на запленети добра од страна на царинските и инспекциските органи, од видот на прехрамбени производи, пијалоци, цигари, разна техничка стока, автомобили и сл. Во врска со овој вид на дејност во судот не се води посебна евиденција од која ќе може да се согледа начинот на располагање и чување, начинот на продажба на истата и уплатата на паричните средства од извршената продажба. Ревизијата не доби соодветни докази (пописни листи, книговодствена или вон книговодствена документација и евиденција за залихи на запленети добра), како ни доказ за материјално задолжување и одговорност на лицата кои ги примаат и продаваат истите. 
7. Според наше мислење, а поради значајноста на наодите изнесени во овој извештај ревизијата не може и не изразува мислење за законското и наменско користење на средствата на депозитната сметка на Основниот суд Куманово во 2003 година.
Препораки:
1. Основниот суд Куманово да преземе соодветни мерки исплатата на паричните средства од депозитната сметка по разни основи да ја врши безготовински на сметки отворени кај овластените институции за платен промет; . 
2. Да воведе евиденција за одземените материјални добра кои му се дадени во надлежност за продажба и намирување на обврски спрема доверителите во стечајна постапка; 
3. Да обезбеди материјална одговорност за добиените запленети материјални добра од царинските и инспекциски органи дадени во надлежност за понатамошно постапување на судот.

